МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ТҮР ХОРОО /КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ БҮХИЙ/-НЫ 2022 ОНЫ 
11 ДҮГЭЭР САРЫН 01-НИЙ ӨДӨР /МЯГМАР ГАРАГ/-ИЙН
 ХУРАЛДААНЫ ТОВЬЁГ

	1.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилт, цар тахлын өнөөгийн нөхцөл байдлын талаарх Эрүүл мэндийн сайдын мэдээлэл сонсох

Монгол Улсын Их Хурлын 2022 оны намрын ээлжит чуулганы Түр хороо /Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэйгээр хэлэлцэж, хяналт тавих шаардлагатай бол Улсын Их Хурлын холбогдох Байнгын хорооны хуралдаанаар хэлэлцүүлэх, санал, дүгнэлт гаргах үүрэг бүхий/-ны 2022 оны 11 дүгээр сарын 01-ний өдөр /Мягмар гараг/-ийн хуралдааны товч тэмдэглэл


Түр хорооны дарга Б.Баттөмөр ирц, хэлэлцэх асуудлын дарааллыг танилцуулж, хуралдааныг даргалав. 


Хуралдаанд ирвэл зохих 14 гишүүнээс 8 гишүүн хүрэлцэн ирж, 57.1 хувийн ирцтэйгээр хуралдаан 14 цаг 48 минутад Төрийн ордны “Жанжин Д.Сүхбаатар” танхимд эхлэв. 

Томилолттой: Э.Батшугар;

Чөлөөтэй: П.Анужин, Л.Мөнхбаатар, Б.Саранчимэг, Т.Энхтүвшин;


Тасалсан: Ж.Мөнхбат.


Нэг.Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилт, цар тахлын өнөөгийн нөхцөл байдлын талаарх Эрүүл мэндийн сайдын мэдээлэл сонсох

Хэлэлцэж буй асуудалтай холбогдуулан Эрүүл мэндийн сайд С.Энхболд, Эрүүл мэндийн яамны Төрийн нарийн бичгийн дарга Ц.Эрдэмбилэг, Эрүүл мэндийн сайдын зөвлөх О.Батбаяр, Эрүүл мэндийн яамны Нийтийн эрүүл мэндийн газрын дарга Д.Баярболд, мөн яамны Бодлого, төлөвлөлтийн газрын дарга Б.Буянтогтох, Санхүү, эдийн засгийн газрын дарга Б.Мөнхтуул, Эм, эмнэлгийн хэрэгслийн хяналт зохицуулалтын газрын дарга Д.Нарантуяа, Эрүүл мэндийн даатгалын ерөнхий газрын дарга Л.Бямбасүрэн, Халдварт өвчин судлалын үндэсний төвийн захирал Ц.Билэгтсайхан нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын  Байнгын хорооны асуудал хариуцсан хэлтсийн Аюулгүй байдал,  гадаад бодлогын байнгын хороо хариуцсан ахлах зөвлөх Ж.Чимгээ, референт Б.Гандиймаа, Хяналт шалгалт, үнэлгээний газрын Хяналт шалгалтын хэлтсийн зөвлөх С.Эрдэнэчимэг, референт Х.Хэрлэн нар байлцав.


Түр хорооны дарга Б.Баттөмөр шинээр томилогдсон түр хорооны бүрэлдэхүүний талаар танилцуулав.

Эрүүл мэндийн сайд С.Энхболд Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилт, цар тахлын өнөөгийн нөхцөл байдлын талаар мэдээлэл хийв.


Мэдээлэлтэй холбогдуулан Улсын Их Хурлын гишүүн Б.Бейсен, Б.Баттөмөр, Б.Энх-Амгалан нарын тавьсан асуултад Эрүүл мэндийн сайд С.Энхболд, Эрүүл мэндийн яамны Санхүү, эдийн засгийн газрын дарга Б.Мөнхтуул нар хариулж, тайлбар хийв.

Улсын Их Хурлын гишүүн Б.Бейсен, Б.Баттөмөр нар үг хэлэв.

Улсын Их Хурлын гишүүд Коронавируст халдвар /КОВИД-19/-ын цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн хэрэгжилт, цар тахлын өнөөгийн нөхцөл байдлын талаарх мэдээллийг сонслоо. 
Түр хорооны хуралдаанаар 1 асуудал хэлэлцэв.
Хуралдаан 49 минут үргэлжилж, 14 гишүүнээс 8 гишүүн хүрэлцэн ирж, 57.1 хувийн ирцтэйгээр 15 цаг 37 минутад өндөрлөв.


Тэмдэглэлтэй танилцсан:


ТҮР ХОРООНЫ ДАРГА                                            
 
Б.БАТТӨМӨР


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  
 П.ОЮУНГЭРЭЛ
МОНГОЛ УЛСЫН ИХ ХУРЛЫН 2022 ОНЫ НАМРЫН ЭЭЛЖИТ ЧУУЛГАНЫ

ТҮР ХОРОО /КОРОНАВИРУСТ ХАЛДВАР /КОВИД-19/-ЫН ЦАР ТАХЛААС УРЬДЧИЛАН СЭРГИЙЛЭХ, ТЭМЦЭХ, НИЙГЭМ, ЭДИЙН ЗАСАГТ СӨРӨГ НӨЛӨӨЛЛИЙГ БУУРУУЛАХ ТУХАЙ ХУУЛИЙН БИЕЛЭЛТИЙГ САР ТУТАМ НЭЭЛТТЭЙГЭЭР ХЭЛЭЛЦЭЖ, ХЯНАЛТ ТАВИХ ШААРДЛАГАТАЙ БОЛ УЛСЫН ИХ ХУРЛЫН ХОЛБОГДОХ БАЙНГЫН ХОРООНЫ ХУРАЛДААНААР ХЭЛЭЛЦҮҮЛЭХ, САНАЛ, ДҮГНЭЛТ ГАРГАХ ҮҮРЭГ БҮХИЙ/-НЫ 2022 ОНЫ 
11 ДҮГЭЭР САРЫН 01-НИЙ ӨДӨР /МЯГМАР ГАРАГ/-ИЙН
ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Б.Баттөмөр: Байнгын хорооны гишүүдийн ирц бүрдсэн тул Ковидын одоо коронавируст халдвар, цар тахлаас урьдчилан сэргийлэх, тэмцэх, нийгэм, эдийн засагт үзүүлэх сөрөг нөлөөллийг бууруулах тухай хуулийн биелэлтийг сар тутам нээлттэй хэлэлцэж, хяналт тавих шаардлагатай бол УИХ-ын холбогдох Байнгын хорооны хуралдаанаар хэлэлцүүлэх, санал, дүгнэлт гаргах түр хорооны хурал нээгдсэнийг мэдэгдье. 

Монгол УИХ-ын энэ 2022 оны 10 дугаар сарын 07-ны өдрийн Түр хорооны бүрэлдэхүүнийг шинэчлэх тухай 59 дүгээр тогтоолоор коронавируст цар цахаас урьдчилан сэргийлэх, тэмцэх, нийгмийн эдийн засагт үзүүлэх сөрөг нөлөөллийг бууруулах тухай биелэлтийг сар тутам нээлттэйгээр хэлэлцэж хяналт тавих шаардлагатай бол УИХ-ын холбогдох Байнгын хороогоор хэлэлцүүлэх, санал, дүгнэлт гаргах үүрэг, үүрэг бүхий Түр хорооны бүрэлдэхүүнийг шинэчилж баталсан.

Тогтоолд Аюулгүй байдал, гадаад бодлогын байнгын хорооны дарга Энх-Амгалан, Байгаль орчин, хүнс, хөдөө аж ахуйн байнгын хорооны дарга Саранчимэг, БСШУСБХ-ны дарга Мөнхцэцэг, Ёс зүйн сахилга хариуцлагын байнгын хорооны дарга Баттөмөр, Инновац, цахим бодлогын байнгын хорооны дарга Батшугар, Нийгмийн бодлогын байнгын хорооны дарга Анужин, Төсвийн байнгын хорооны дарга Тэмүүлэн, Үйлдвэржилтийн байнгын хорооны дарга Энхтүвшин, ХЗБХ-ны дарга Мөнхбаатар, Эдийн засгийн байнгын хорооны дарга Цэрэнпунцаг болон УИХ дахь АН-ын бүлгийн төлөөлж Бейсен гишүүн, УИХ дахь Зөв хүн электрот эвслийг төлөөлж УИХ-ын гишүүн Доржханд Та бидний эвсэл төлөөлж УИХ-ын гишүүн Ганбаатар нарыг Түр хорооны бүрэлдэхүүнээр томилсон.

 Түр хорооны хуралдаанаар хэлэлцэх асуудлыг танилцуулъя.

Коронавируст цар тахлаас урьдчилан сэргийлэх, тэмцэх, нийгмийн эдийн засагт үзүүлэх сөрөг нөлөөллийг бууруулах тухай хуулийн хэрэгжилт, цар тахлын өнөөгийн нөхцөл байдал, цаашид авах арга хэмжээний талаар Эрүүл мэндийн сайд Энхболдын сонсголыг хэлэлцэх ийм асуудал байгаа.

Хэлэлцэх асуудлын талаар өөр саналтай гишүүд байна уу. Алга байна.

Түр хорооны хуралдаанд ирсэн мэдээлэл хийхээр ирсэн ажлын хэсгийн бүрэлдэхүүнийг танилцуулъя.

Энхболд Эрүүл мэндийн сайд, Баярболд Нийгмийн эрүүл мэндийн газрын дарга, Нарангэрэл Эмнэлгийн тусламжийн газрын дарга, Батбаяр Эрүүл мэндийн сайдын зөвлөх, Билигтсайхан ХӨСҮТ-ийн захирал, ЭМД-ын газрын дарга Бямбасүрэн, Эмийн хяналтын газрын дарга Нарантуяа ийм бүрэлдэхүүнтэй ажлын хэсэг ирсэн байна.

Коронавируст цар тахлаас урьдчилан сэргийлэх, тэмцэх, нийгмийн эдийн засгийн сөрөг нөлөөллийг бууруулах тухай хуулийн хэрэгжилт, цар тахлын өнөөдрийн нөхцөл байдлын талаарх мэдээллийг Эрүүл мэндийн сайд С. \Энхболд хийнэ.

Энхболд гишүүнд микрофон өгье. 4 номерын микрофон. Энхболд сайдыг урьж байна.

С.Энхболд: Эрхэм хүндэт түр хорооны дарга болон эрхэм гишүүддээ энэ өдрийн мэндийг хүргэе. Коронавируст халдварын нөхцөл байдал, өнөөгийн байдлын талаар товч танилцуулгыг хүргэе.

2022 оны 10 дугаар сарын 31-ний өдрийн байдлаар дэлхий дахинд Коронавирусийн халдвар 623357158 тохиолдол бүртгэгдэж, 6566610 хүн нас барсан байна. Өвчлөлийн байдлаар авч үзэх юм бол өвчлөлийг өмнөх 7 хоногтой харьцуулахад 11,7 хувиар буурсан байна. ДЭМБ-ын 6 бүсийн хувьд Европын бүсэд 260000000, Америкийн бүсэд 179000000, Номхон далайн баруун бүсэд 92, Зүүн Өмнөд Азийн бүсэд 60 сая, Газар, Дундад тэнгисийн бүсэд 23000000, Африкийн бүсэд 9 сая хүн тус тус өвчилсөн байна. Нийт батлагдсан тохиолдолд эзлэх нас баралтын хувь дэлхий дахинд 1,05 хувь байна. Номхон далайн бүсэд 0,30 хувьтай, Монголд 0,21 хувь байна.

Олон улсын өнөөгийн байдлыг авч үзвэл хил залгаа БНХАУ-ын сүүлийн 7 хоногт 225754 тохиолдол бүртгэгдэж, сүүлийн 24 цагийн байдлаар 42419 тохиолдол бол бүртгэгдсэн байна.  Та бүхэн бас энэ слайд дээр байгаа.
БНСУ-д сүүлийн 7 хоногт 186850 тохиолдол бүртгэгдсэн, сүүлийн 24 цагт бол 34987 тохиолдлууд тус тус бүртгэгдсэн байна.  Энэ нь бол өмнөх 7 хоногтой харьцуулахад 11,2 хувиар бол нэмэгдсэн ийм үзүүлэлт гарсан байна. 
Япон улсын хувьд сүүлийн 7 хоногт 176895 тохиолдол бүртгэгдэж, сүүлийн 24 цагт 14184 тохиолдол бол тус тус бүртгэгдсэн байна. 
Сүүлийн 7 хоногт өвчлөл өндөртэй орнуудыг дурдах юм бол Бүгд Найрамдах Герман Ард Улс, Франц, БНХАУ, Итали, БНСУ, Япон улс бол 100-200 гаруй хувиар бол нэмж бүртгэгдсэн байна. ОХУ, Грек, Австри, Чили, Их Британи улс бол 60-аас доош хувь тус тус өвчлөл бол бүртгэгдсэн байна.  
Манай улсад 2022 оны 10 дугаар сарын 31-ний өдрийн байдлаар батлагдсан тохиолдолд нийт 998627 тохиолдол бүртгэгдсэн байна. 43 дахь 7 хоногт 357 шинэ тохиолдол бүртгэгдсэн, энэ бол 7 хоногт бүртгэгдсэн тохиолдлын өмнөх 7 хоногтой харьцуулахад бол 114 тохиолдлоор бол нэмэгдсэн ийм үзүүлэлт гарсан. Батлагдсан тохиолдлын 87,9 хувьд нь бол шинж тэмдэг бол илэрсэн, 12,1 хувьд нь бол шинж тэмдэг илрээгүй, дийлэнх шинж тэмдэг илэрч байгаа тохиолдлууд нь бол энэ хоолой өвдөх, хуурай ханиалгах, толгой өвдөх, хоолой сэрвэгэнэх, хамар битүүрэх шинж тэмдгүүд бол давамгай илэрч байна. тархвар судлалын 43 дахь 7 хоногт нийтдээ бид нар 10533 пи си ар шинжилгээ хийгдсэн, 7 хоногийн эерэг хувийн хөдөлгөөнт дундаж нь бол 2,3 хувь байна, өмнөх 7 хоногтой харьцуулахад бол өссөн үзүүлэлттэй харагдаж байгаа.

Өнөөдрийн байдлаар улсын хэмжээнд 157 хүн ковидын улмаас хэвтэн эмчлүүлж байгаагаас 26,8 хувь нь бол хүнд, 72 нь бол хүндэвтэр, 1,2 хувь нь бол хөнгөн гэсэн ийм үзүүлэлттэй гарч байна. Улсын хэмжээнд 332278 хүн эмнэлэгт хэвтэн эмчлүүлснээс 16445 буюу 4,5 хувь нь ХӨСҮТ-д эмчлүүлсэн бол 4416 нь бол ХӨСҮТ-ийн амбулаториор үйлчлүүлсэн үзүүлэлттэй байна.  
Одоогийн байдлаар эрүүл мэндийн байгууллагууд бүгд өндөржүүлсэн бэлэн байдлын хэмжээнд бол ажиллаж байгаа. 10 сарын 31-ний байдлаар Монгол Улсад коронавируст халдварын хүүхдийн 218153 тохиолдол бүртгэгдсэн, нийт тохиолдлын 22,1 хувийг бол эзэлж байгаа.

Хүүхдийн өвчлөлийг насны бүлгээр авч үзэх юм бол 0-4 насны хүүхэд бол 27,6 хувь, 5-11 насны хүүхэд бол 44,5 хувь, 12-15 насны хүүхэд 19,6 хувь, 16-17 насны хүүхэд нь 8,4 хувийг тус тус эзэлж байна.

Бүсийн орнуудын мэдээллийн тоймоос авч үзэх юм бол БНСУ томуу болон ковид 19-ийн хавсарсан халдвар бол ихсэх ийм хандлага ажиглагдаж байна, ялангуяа хүүхдүүдийн дунд бол өвчлөл нь нэмэгдэж байгаа ийм үзүүлэлтүүд гарч байгаа. Сингапур улсад яаралтай тусламжийн тасагт хэвтэн эмчлүүлэгчдийн тоо бол эрс нэмэгдсэн ийм мэдээнүүд байна. Мөн Филиппин улсад омикроны бас дэд хувилбарууд бол хэд хэдэн шинэ хувилбарууд бол бүртгэгдсэн. Нийтдээ 193 тохиолдол бол бүртгэгдсэн байна. 
Манай улсын хувьд бол тав дахь удаагийн давлагаа бол бүртгэгдсэн байгаа. Үүнд бол альфа, дельта, омикроны бас хэд хэдэн дэд хувилбаруудын давлагаа бол үүссэн. Бид бүхэн бол сар болгон, бас энэ бүрэн генийн дараалал тодорхойлох шинжилгээг бол энэ ковидын сорьцонд бол авч хийдэг. Энэ маань өөрөө ямар хэлбэрийн хувилбар давамгайлж байгааг бол сар болгон тогтоодог гэсэн үг. Бид нарын сүүлийн авч үзсэн энэ 9 сарын 40 сорьцод хийсэн шинжилгээгээр омикроны ба 5 цэг 2 гэсэн хувилбар бол давамгай байна гэдэг нь бол батлагдсан байгаа. Сүүлийн сорьцуудын шинжилгээ бол хараахан гараагүй байна.

Одоогоор дэлхийн бас хэд хэдэн улсад бүртгэгдэж байгаа омикроны дэд шинэ хувилбарууд бол манай улсад одоогоор бол бүртгэгдээгүй байна.  Ковид 19-ын халдварын дэгдэлтийг угтуулан, бас бид нар эрүүл мэндийн ажилтнуудтай бас дархлаажуулалтыг хийсэн. Монгол Улсын хэмжээнд коронавируст халдварын эсрэг 5 төрлийн вакцинаар бид нар бол дархлаажуулалтыг бол явуулсан. Нийтдээ 8397550 мянган тун вакциныг бол хандив болон худалдан авалтын журмаар бид нар төсөл хөтөлбөрүүдэд хамруулж хүлээн авсан байгаа. Үүнээс вакцинжуулалтын хувийг дурдах юм бол нэгдүгээр тунгийн хамрагдалт бол 89,6 хувь, 2 дугаар тунгийн хамрагдалт 85,7 хувь, 3 дугаар тунгийн хамралт 53,7 хувьтай, 4 дүгээр тунд бол 4,2 хувь бол хамрагдсан байна. 
Бид нар энэ э оны 8 сарын 1-нээс эхлэн хүүхдийн 5-11 насны хүүхдэд бол хүүхдийн вакциныг бол ковидын вакцин хийсэн байгаа. Өнөөдрийн байдлаар 5-11 насны 3351 хүүхэд, 12-15 насны 158905 хүүхэд, 16-17 насны 79537 хүүхэд, жирэмсэн эмэгтэйчүүд 6428, хөхүүл эмэгтэй 8020 хүн тус тус хамрагдсан байна.  
Ковид 19-ийн халдварын тархалтын үе шат түвшнийг үнэлэх, түүнд тохирсон хариу арга хэмжээг хэрэгжүүлж, Ковид 19-ийн оношилгоо эмчилгээний түр зааврыг бол нийтдээ 11 удаа өөрчилсөн. Энэ дээр бас мөн нэмэгдэж бид нар энэ томуу, ТТӨ-ий хариу арга хэмжээг бол нэгтгэж гаргасан байгаа, 7 сарын 18-ны өдөр. 22-23 оны улирлын томуу, ТТӨ коронавируст халдварын дэгдэлтийн үеийн бэлэн байдлын төлөвлөгөөг 22 оны 7 сараас 12 дугаар саруудад тандалт хариу арга хэмжээ, эмнэл зүй, вирус судлалын тандалтын чиглэлээр 3 бүлгийн нийт 29 үйл ажиллагааг хэрэгжүүлэхээр төлөвлөж, бэлэн байдлыг ханган ажиллаж байна.  
Улсын хэмжээнд 10 сарын 31-ний өдрийн байдлаар амбулаториор үйлчлүүлэгчдийн дунд бол томуу ТТӨ 10000 хүн амд 69,6 хувь, үүнээс Улаанбаатарт бол 77,6 хувь, аймгийн дундаж 62,6 хувьтай гарсан байна.  
Эмнэлэгт хэвтэн эмчлүүлэгчдийн дунд амьсгалын замын цочмог халдвар 10000 хүнд 3,4 хувь болж идэвхжилийн түвшинд хүрсэн байна.  Томуу, томуу төст өвчний тархалтын түвшнээр Говь Алтай аймагт улирал хоорондын түвшинд, 19 аймаг идэвхжилийн түвшинд, Говьсүмбэр аймаг бол алаг цоог дэгдэлтийн түвшинд байна гэсэн ийм тандалтын багийн мэдээлэл байна.

Томуу, томуу төст өвчний өвчлөгсдийн дотор 89,12 хувь нь бол 15, үүнээс 60,4 нь 4 хүртэлх насны хүүхдүүд бол бүртгэгдсэн байна. Өмнөх 7 хоногтой харьцуулахад өвчлөл 15 хүртэлх насны хүүхдэд бол 1,9 хувиар нэмэгдсэн ийм үзүүлэлт гарсан.

Амьсгалын замын цочмог халдвар шалтгаан, эмнэлэгт хэвтэгсдийн 92,7 хувийг бол 15 хүртэлх насны хүүхдүүд бол эзэлж байгаа ийм тоон мэдээ гарсан. Дэлхийн улс орнуудад 2022-23 онд ковидын шинэ хувилбар ба томуу, томуу төст өвчлөл буюу синцитал вирус томоохон давлагаатай, мөн гэмтэл хугарал хавсарсан хүндхэн өвөл болох гэж анхааруулсан, энэ мэдээллийг бол ДЭМБ-аас мэдээлж байгаа. Энэ синцитал вирусийн хувьд бол вакциныг нь гаргаж авч чадаагүй байгаа. 0-5 насны хүүхдийн амь насанд хүрэх эрсдэлтэй вирус гэж бол дэлхий нийтээр ДЭМБ-аас гаргасан зөвлөмжид бол тусгасан байдаг. Нас баралтын түвшин бол 2-4 хувь байгаа нь бол цар тахалтай ижил түвшинд байна гэсэн ийм мэдээллүүдийг бол сүүлийн үед энэ Европын хэвлэл мэдээллүүд, ялангуяа энэ амьсгалын замын нийгэмлэгүүдээс бол ийм мэдээллүүдийг бол дэлхий нийтэд бол өгч байгаа. 
10 сарын 18-ны өдрөөр бид бүхэн, бас энэ ковид, томуу томуу төст өвчний эсрэг бол хариу арга хэмжээг бол идэвхжүүлсэн. Үүний хүрээнд бол амбулатори, ялангуяа 9 дүүргийн хэмжээнд бол эрүүл мэндийн байгууллагууд бол уртасгасан цагаар ажиллаж байгаа. Ажлын цагууд ажлын өдрүүдэд бол 21 цаг хүртэл, амралтын өдрүүдэд 11-18 цаг хүртэл ажиллаж байгаа.

Өнөөдрийн байдлаар томуу төст өвчтөнд бид нар 1920 орыг бол дэлгэн нийслэлийн хэмжээнд бол дэлгэн ажиллуулж байна. Цаашид бид нар энэ орыг бас 2600 болтол нь дэлгэх ийм төлөвлөгөөг хийчихсэн бэлэн байдлыг хангаж, эрүүл мэндийн байгууллагууд уртасган цагаар ажиллаж байгаа. Мөн томуу, томуу төст өвчний бас бид нар улирлын вакциныг 10 сарын 15-наас эхлэн хийж эхэлсэн. Энэ жил бол бид нар 545000 тун вакциныг бол нэмэлтээр татан авсан байгаа. Энэ дээр бас зорилтот бүлгүүдэд бол хийгдэж, өнөөдрийн байдлаар 15,3 хувь нь бол вакциндаа хамрагдсан байна.  
Бид нар цаашид ер нь коронавирусийн нөхцөл байдал, томуу, ТТӨ-ий эсрэг ямар хариу арга хэмжээ бэлэн байдалд ажиллаж байгаа гэх дээр бид нар энэ томуугийн дархлаажуулалтыг бол нэлээн эрчимжүүлэх ажлууд хийгдэж байна, ялангуяа вакцины бас, ач холбогдлыг ойлгуулах, хэвлэл мэдээллээр ард иргэд өгөх мэдээллийг бол нэлээн эрчимжүүлж байна. Мөн дээрээс нь энэ коронавируст халдвар энэ томуу, томуу төст өвчинтэй нийлж халдвар ихсэх ийм хандлага байгаа учраас олон нийтийн газар маскаа зүүх, гараа ариутгах, энэ халдвар хамгааллын дэглэм барих ажлуудыг бол нэлээн эрчимтэй хэвлэл мэдээллийн хэрэгслүүдээр явуулж байгаа. Мөн энэ бас юу Боловсрол, шинжлэх ухааныхаа яамтай хамтарч энэ улиралд нэгдүгээр улирлын амралтыг бол хойшлуулж, ялангуяа 12 сарын 16-наас эхлэн 1 сарын 27 хүртэл 6 7 хоногийн хугацаанд ерөнхий боловсролын сургуулиудыг бол амруулахаар тохирсон байгаа. Энэ маань яг өөрөө энэ томуу ТТӨ-ий яг энэ ид дэгдэлтийн үед таарч байгаа учраас энэ хугацаанд сургуулиудыг ээлжийн амралтыг нь өгөхөөр ингэж хуваарилалтыг хийсэн. 
Өнөөдрийн хувьд бол Монгол Улсын хэмжээнд ковидын нөхцөл байдал, харьцангуй хяналтын тоо нь хяналтдаа авсан байгаа. Өдөрт илэрч байгаа тохиолдол бол 40-70 тохиолдол бол илэрч байна, харилцан адилгүй. Цаашид бас энэ маань өөрөө томуу, томуу төст өвчинтэй нийлж бас нэмэгдэх ийм хандлага бас байна. Тийм учраас бид бүхэн энэ халдвар хамгааллын дэглэм барих чиглэлийн ажлуудыг бол нэлээн эрчимтэй явуулна гэсэн ийм төлөвлөлттэй байна. Анхаарал тавьсан та бүхэнд баярлалаа.

Б.Баттөмөр: Энхболд сайдад баярлалаа.

Танилцуулга, мэдээлэлтэй холбогдуулан асуулт асуух гишүүд нэрсээ өгнө үү. Би асууна. Энх-Амгалан гишүүнээр тасалъя. Бейсен гишүүнд микрофон өгье.

 Б.Бейсен: Энэ ковидын өвчлөлийн танилцуулгыг сонслоо л доо. Энэ нийтдээ нэг өнөөдрийн байдлаар нэн хүнд хүн байхгүй, хүнд 41 гэсэн байх юм. Энэ чинь 3 сарын 29-нөөр авсан юм уу, аль эсвэл яг өнөөдрийнх гээд л юугаараа яачихсан юм уу, хүндэвтэр 68,7 хувь гэж байна, нөгөө талаар энэ ковидоор нас барж байгаа улсуудыг бас насны ангиллаар гаргасан юм уу. Одоо энэ хөдөө гадаа явж байхад энэ сумуудаар эмнэлгүүдээр явж байхад залуучууд ингээд ковидын хүндрэлээр нас барлаа гэдэг асуудал их байгаа. Энэ үнэхээр задлан шинжилгээгээр батлагдсан онош байна уу, аль эсвэл ковидоор өвчилсөн улсуудын тоогоор авсан уу, хэчнээн хүн нас барсан юм. Нөгөө талаар эхийн эндэгдлээр бас 90 хэдэн тохиолдлын тэр 40 хэд нь ковидынх гэсэн, түүний яг хувийг нь хэлж өгөөч, нэгдүгээрт.

Хоёрдугаарт, одоо энэ нөгөө ковидын үед хэрэглэж байсан зарим юмнууд жишээлбэл хөдөөд оччихоод байна л даа, сая гэхэд би тэр Өлгийн эмнэлгийн аптек энэ тэрийг бас шалгаад үзсэн, тэгэхэд энэ тоцилизумаб сая очсон, эд нар хугацаа нь хэр хугацааных вэ? Цаашдаа үүнийг яах вэ? 
Нөгөө талаараа ковидын дархлаа 2, 3 удаа вакцин хийлгэсэн улсууд дээр дархлаа тогтолт нь ээ хэчнээн хувьтай байна? Түүнийг судалсан юм байна уу, энэ талаар асууя. 
Б.Баттөмөр: 4 номерын микрофон. Энхболд сайд хариулъя.

С.Энхболд: Бейсен гишүүний асуултад хариулъя. Бид нар энэ өнгөрсөн 2 жил гаруйн хугацаанд нийт ковидын 2131 хүн, иргэн нас барсан, ийм тоо байгаа. Бид нар энэ нас баралт дээр эмгэг анатомийн, бас мэргэжлийн байгууллагууд, мэргэжилтнүүдээс бүрдсэн ийм багийг бас давхар ажиллуулж байсан. Сүүлийн 5 7 хоногийн хугацаанд бол энэ ковидын улмаас нас барсан тохиолдол бол бүртгэгдээгүй, мэдээж, бид нар энэ хугацаанд энэ 2131 хүний нас баралтын юун дээр бол насны бүлгээр ангилсан ийм статистик мэдээнүүд бүгдийг нь бол гаргасан байгаа. Үүнийг танд эс үгүй бол албан бичгээр явуулж болно, эс үгүй бол үүнийг уншчих уу. Энэ бас нэлээн урт тийм үзүүлэлтүүд байгаа, тэгэх үү. Тэгье, би танд үүнийг бас дэлгэрэнгүй, юуг нь ингээд тусдаа гаргасан үзүүлэлтүүд байдаг учраас энэ дээр жирэмсэн эхчүүд, нас барсан, эндсэн эхийн судалгаа гээд бүгд л дэлгэрэнгүй мэдээлэл байгаа. Үүнийг би танд албан бичгээр хүргэчихье.

Бид нар энэ ковидын тусламж үйлчилгээнд зориулаад, дэлхий нийтэд бүртгэгдсэн ДЭМБ-аас гаргасан зөвлөмжид байсан, оношилгоо, эмчилгээг бол тухай бүрд нь бас аль болох богино хугацаанд оруулж ирэхийг эрмэлзэж, ер нь бас тэр боломжоор бид нар бас энэ өнгөрсөн 2 жил гаруйн хугацаанд бол тухайн үед нь тохирсон эмчилгээг бол хийж явсан. Энэ тоцилизумаб гээд эм бол энэ хугацаа бол 23 оны 6 сараас хойш дуусах байх, түүний бас дэлгэрэнгүй мэдээллийг өгчих байх. Энэ бол яалт ч үгүй, тухайн үед бид нар бол яг цаг үедээ нийлүүлж оруулж ирсэн, ийм эмчилгээний шинэ эм байгаа. ДЭМБ удирдамжид заасан учраас бид нар тухайн үед нь бол нэгдсэн худалдан авалт зохион байгуулж, худалдан авч ирж байсан. Энэ бас тухайн үедээ бид нар энэ орон нутаг болон нийслэлийн хэмжээнд бүх эрүүл мэндийн байгууллагуудад нэгдсэн журмаар яамнаас тараасан байгаа. Энэ хугацааны хувьд бол хугацаа дуусах болоогүй, энэ эм маань зөвхөн ганцхан ковидын халдварын үед бол эмчлэх тийм заалтгүй, бас нэлээн хэд хэдэн өвчний үед хэрэглэх ийм эм байгаа. Тийм учраас үүнийг бас бусад өвчлөлийн үед бол хэрэглэх ийм бүрэн боломжтой юмнууд байгаа.

Ковидын үед бас нэлээн олон судалгаануудыг бол хийсэн бид нар. Бид нар бас 2 дахь хэвлэлд гарах гэж байгаа товхимол, бид нар өмнөх хэвлэлийг энэ оны 4 сард бас эхний товхимлыг 40 судалгааг ЭМЯ-наас санхүүжүүлж, зөвхөн энэ ковидод зориулсан судалгаануудыг эмхэтгэл болгож бид нар гаргаж байсан. Зарим судалгааны ажил, сая бас энэ өнгөрсөн 9 сарын дуусаж судалгаануудын үр дүн эхнээсээ гарсан учраас бид нар нэгтгэж 2 дахь товхимол хэвлэлтэд орох шатандаа бэлэн болчихсон байгаа. Тэгэхээр бас буцаад бас та бүхэнд гишүүдэд бас энэ хэвлэлийг тарааж өгнө. Өмнөх хэвлэлийг бас бид нар мөн бас бүх гишүүдэд тарааж өгч байсан. Ялангуяа бид нар энэ ковидын 2 жил гаран хугацаанд бол ЭМЯ нийтдээ 90 гаруй судалгааны ажлыг бол явуулсан байгаа. Энэ чинь бас шинэ шинэ технологиуд бас нэвтэрсэн асуудал юунууд ч байгаа Монгол Улсад шинээр ... /минут дуусав/

Б.Баттөмөр: Хариулт дууссан уу. Бейсен гишүүн нэмэлт юм байна уу. Бейсен гишүүнд 1 минут өгье.

Б.Бейсен:  Энэ ханиад томууны үе эхлэх гээд байна, хүйтрэх. Гэтэл энэ үед энэ халдварт өвчин, судлалын эмнэлгүүдийн бэлэн байдал нь ямар байгаа бол? Нөгөө талаар бас эмнэлгийн ажилтнуудын сүүлд хариуцлага нь жаахан сулраад байгаа, тэр тал дээр харин нэлээн шаардлага тавиад ажиллахгүй бол хөдөө аймаг, сумын түвшинд, бас энэ хоттой адилхан цаг тавьчхаад бас ирж байгаа иргэдийг бас чирэгдүүлэх асуудал гарч байгаа юм байна. Энэ дээр ямар арга хэмжээ авч ажиллах вэ, сайд аа. Ер нь шаардлага тавьж явахгүй бол болохгүй нь ээ, бас. Эмч хүний хувьд бас гомдол ирж байгаа, бас ярьж байна. Зөвхөн халдварт өвчнөөс бусад өвчний талаар ч гэсэн ер нь анхаараад өвлийн хүйтний цагт нэлээн шаардлага тавиад ажиллахгүй бол болохгүй юм шиг байна.  
Б.Баттөмөр: 4 номер Энхболд сайд.

С.Энхболд: Бид нар ЭМЯ-ны зүгээс бол шат шатанд нь хариуцлагажуулах үүрэгжүүлэх ийм чиглэлүүдийг бол тухай бүрд нь хүргэдэг. Энд бас тодорхой хэмжээний, араас нь, бас энэ тушаалын хэрэгжилтийг ямархуу түвшинд биелүүлж байгаа талаар, бас дандаа хяналтын багуудыг ажиллуулдаг. Тийм ч учраас энэ жил бид нар бас энэ чанар аюулгүй байдлын жил болгож 22 оныг бол зарласан. Энэ хүрээнд бас тодорхой төлөвлөсөн ажлууд ийм хугацаатай явагдаж байгаа учраас энэ хүрээнд бид нар энэ аль болох тусламж үйлчилгээ дээр алдаа гаргахгүй байх чанарыг сайжруулах, жилийн хүрээнд бол нэлээн тийм хяналт шалгалтуудыг бас үе шаттай хийгдэж байгаа. Мэдээж бас бид бүхэн 330 сум тэр болгон бас хүрч ажиллаж чадахгүй байгаа. Энд бас алдаа эндэгдэл гарч байгаа зүйлүүд байгаа. Тэгэхдээ аль болох л бид нар үүнийг бол багасгах, арилгах чиглэлээр бол үе шаттай ажлууд хийгээд хяналт шалгалтуудаа хийгээд явна. Энэ дээр бол бид зөвхөн бол байн … /минут дуусав/

Б.Баттөмөр: Энх-Амгалан гишүүн.
Б.Энх-Амгалан: Нэг хэдэн асуулт асууя. Энэ 2 ковид цар тахлын вакцинд дээр нийт Монголын ард түмний хэдэн хувь хамрагдав. Нийт хэдэн хүнд вакцинжуулалт хийв? Нийтдээ хэчнээн хэмжээний мөнгө төгрөг энд зарав? Тоон дүнгээр нь хэлэх бололцоо боломж байна уу.  
3 дахь нь энэ ковидын дараах эмчилгээ гээд юм хийгдэж байна. Тэгээд тэр нь бол ингээд ковид туссаны дараа цус их өтгөрч байна, түүнээс болоод залуу хүн ч гэсэн энэ зүрх зогсолт их болоод байна гэж юм яриад байгаа юм. Энэ нь бас яг ковидын дараах эмчилгээний үр дүнтэй хамаатай юу үгүй юу? Үүнээс яг болж байна гэж үзэж байгаа нөхцөл байдал байна уу. 
Хугацаа дууссан нэлээн вакцин байгаа гэж сонсогдсон, тийм юм байна уу.  Тэр хугацаа дуусчихсан вакцин, эм тариагаа яадаг юм, устгалд оруулдаг юм уу, буцаадаг юм уу, яадаг юм, тэрийгээ нэг хэлж өгөөч. Цаашид Ковидын хууль ингээд 1 сарын дараа үйлчлэл нь зогсоно. Тэгэхээр зэрэг энэ ЭМД-ын зардлыг урьдчилаад аваад хэрэглэчихсэн нэг 247 сая төгрөг, 65 тэрбум байна уу, тийм ээ, байна гээд байгаа. Үүнийг хэрвээ нөхөхгүй бол эмнэлгийн тусламж үйлчилгээ, эрүүл мэндийн чанарын доголдол их гарна, алдагдал их гарна. Эмнэлгийн үйлчилгээ зогсоно гэдэг юм яриад байгаа, үүнийг яаж хийх гэж байна гээд ийм хэдэн 4 асуултад хариулаад өгөөч.

Б.Баттөмөр: Энхболд сайд 4 номерын микрофон өгье.

С.Энхболд: Энх-Амгалан гишүүний асуултад хариулъя. Монгол Улсад нийтдээ 8300000 хүн тун вакциныг хүлээж авсан. Энэ дээр бол хандив тусламж байгаа, мөн Ковакс хөтөлбөр, мөн худалдан авах гээд ингээд энэ 3 эх үүсвэрээс бид нар энэ вакциныг бол бүрдүүлсэн. Нийтдээ давхардсан тоогоор бид нар 2200000 орчим хүн хийгдсэн гэсэн үг, энд мэдээж 3 дахь, 4 дэх тун гээд явсан. Яг ковидын санхүүжилтийг манай санхүүгийн дарга сүүлд нь нэмээд хэлчих байх. Энэ тоо нь гарчихсан байгаа бол. Үүнээс бид нар 4198000 тун вакциныг бол ер нь бол худалдаж авсан, бусад нь бол хандив тусламж болон ковакс хөтөлбөрийн хүрээнд орж ирсэн. Мэдээж бид нар вакциныг бол мэдээж хүртээмжтэй байлгах үүднээс нэлээн эрчимтэй татан яг цаг тухайд нь бол худалдан авалт, таталт авалтуудыг хийсэн, харамсалтай нь Ковакс хөтөлбөрийн хүрээнд орж ирэх вакцинууд маань нэлээн хугацаа хоцорч орж ирсэн. Энэ үед бол, мэдээж, манай ард иргэдийн бас вакцинд хамрагдах ийм идэвхжил бас буурсан. Тийм учраас хугацаа дуусаж байгаа бас вакцинууд байгаа. Эд нарыг бол ном журмынх нь дагуу бид нар устгалд оруулдаг. Яагаад гэхээр энэ маань өөрөө бас тэр ковакс хөтөлбөр ч бай, худалдаж авсан хатуу гэрээтэй байдаг. Ямар нэгэн тусламж хандиваар гаднын бусад вакцины хамрагдалт муу байгаа орон руу бид нар бол шилжүүлэх ямар ч боломж байдаггүй. Тухайн орондоо л хэрэглэх гэсэн ийм хатуу зохицуулалттай, буцаагаад тэр улсад нь бас үүнийг хүлээлгэж өгөх ийм, буцаж эргэн хандивлах ийм боломж байдаггүй, ийм хатуу зохицуулалттай, ийм гэрээтэй байдаг учраас энэ ковакс хөтөлбөрийнхөө хүрээнд бол орж ирж байгаа гэдгийг бас хэлье.

Ковидын дараах эмчилгээний зорилго юу хүндрэл ямар байна вэ гэж байна. Энэ дээр бол мэдээж, ковид туссан хүн энэ мэдээж, бас энэ царсков 2 вирусийн онцлог маань өөрөө бас их цус өтгөрүүлдэг, энэ ялангуяа судасны эндотел давхаргыг гэмтээж, бас энэ цусны бүлэгнэлтийн фактор нөлөөлдөг учраас юм цус өтгөрөх хам шинжийг бол үүсгэдэг. Үүний дараагаас ч гэсэн, бас бид нар үүнийг хамгийн гол нь 5 сарын 1-нээс эхэлсэн урьдчилан сэргийлэх үзлэгийн бас нэг гол зорилго нь бол бас энэ ард иргэдээ урьдчилан сэргийлэх үзлэгт хамруулж, бас ялангуяа энэ үлдэц хууч байна уу гэдгийг бас илрүүлэх зорилготойгоор, үүнийг бас аян болгож хийсэн. Энэ дээр бас эрт илрүүлэг ч орж байгаа, ковидын дараах энэ үлдэц урхгийг бас оношлох ийм зорилготойгоор энэ улс орон даяар энэ эрт илрүүлэх, урьдчилан сэргийлэх үзлэгийг бол хийсэн. Ковидын дараах зүрхний шигдээс ихэслээ гээд бас хэвлэл мэдээллээр нэлээн явсан, ийм бол тоон үзүүлэлт бол гараагүй, өмнөх 3 жилийн статистик мэдээгээр бол харвалтын шигдээсийн тоон үзүүлэлт бол яг өмнөх онуудынхаа түвшинд байгаа. Үүнээс биш эрс нэмэгдээд, яачихсан, одоо шигдээсээр тийм олон хүн яачихсан юм бол байхгүй. Энэ тоон үзүүлэлт бол яг өмнөх жилүүдийнхээ дундаж үетэй бол яг ижилхэн түвшинд байгаа гэдгийг хэлье. 
Дээрээс нь нэг ковидын дараах энэ хөнгөлөлттэй эмээр олгогдож байгаа юун дээр цус шингэлэх эмийг бол бид нар бас хөнгөлөлттэй эмээр олгодог хөнгөлөлттэй журмаар. Үүний бас тоон үзүүлэлт бол эрс нэмэгдсэн байгаа, ард иргэд маань энэ цус шингэлэх эмийг бол нэлээн өргөн хүрээгээр авч хөнгөлөлттэй үнээр авч хэрэглэж байгаа. Мөн дээрээс нь энэ сувиллын орны сувиллын тусламж үйлчилгээний тариф бол бас нэлээн өндөр гарч байгаа. 2-т сүүлийнх нь энэ ковидын хуулийн үйлчлэл дуусаж байгаатай холбоотой … /минут дуусав/

Б.Баттөмөр: Энхболд гишүүн дахиад 1 минут өгье, Энхболд сайдад цаг нэмж өгье.

С.Энхболд: Ковидын тусламж үйлчилгээнд үзүүлсэн 264 тэрбум төгрөгийн асуудал бас нэлээн удаан яригдаж байгаа асуудал. Үүнийг бид нар ЗГ-ын түвшинд, ЗГ танхим дээрээ бол яригдсан асуудал байгаа. Сайд нарын Сангийн яамтай ярилцаж тохироод бид нар ямар ч байсан энэ жил энэ ковидын хуулийн үйлчлэлт дуусахаас өмнө үүнийг бол зохицуулалт хийж, энэ даатгалын сангийн тэнцлийг хийж гарна гэсэн ийм зохицуулалттай явж байгаа.

Өчигдрийг хүртэл бид нар бас Сангийн яам дээр уулзалтуудаа хийж, ямар зохицуулалтаар энэ 264 тэрбум төгрөгийг ЭМД-ын санд дахин төвлөрүүлж, энэ тусламж үйлчилгээгээ ямар нэгэн алдаа чирэгдэлгүйгээр үзүүлэх боломжтой талаар бол ярилцсан байгаа. Тийм учраас энэ дээр бол бид нар энэ оныг дуусахаас өмнө зохицуулалтыг хийж дуусгана гэж үзэж байгаа. Тэгээд 23 оны ЭМД-ын төсөв бол 1,4 их наядаар батлагдсан. Энэ тэнцлээ хийгээд гарчих … //минут дуусав/

Б.Баттөмөр: Дутуу хариулаад байна уу, дахиад цаг авч ярих уу. Гүйцээчих, дахиад Энхболд гишүүнд дахиад 1 минут өгье.

С.Энхболд: Бид нар 23 ондоо бол ЭМД-ын сан 1 их наяд 481 тэрбумаар өгсөн байгаа. Тэгэхээр бид нар 264 тэрбумыг энэ ондоо шийдээд даатгалынхаа тэнцлийг хийчих юм бол сангийн 23 онд ямар нэгэн тусламж үйлчилгээ дээр бол алдаа чирэгдэл гарахгүй гэж үзэж байгаа юм. Дээрээс нь эрүүл мэндийн салбар 21 оны 3 сараас эхлэн гүйцэтгэлийн санхүүжилтээр явдаг болсон байгаа. Энэ дээр бид нар нэлээн мониторинг хийж үзсэн, ялангуяа 21 он бол яг энэ ковидын эффекттэй байсан учраас нэлээн зардал өндөр гарсан, ялангуяа 21 оны ковидын тусламж үйлчилгээнд үзүүлсэн тусламж үйлчилгээний үлдэгдэл энэ 260 тэрбум маань 22 он руу шилжиж орсонтой холбоотой энэ даатгалын сан дээрээс ийм ачаалал үүсээд байгаа. Үүнийгээ ямар ч гэсэн Сангийн яамтай ярилцаж тохиролцсоны дагуу энэ ондоо Ковидын хууль үйлчилж дуусахаас өмнө зохицуулалт хийж дуусгана гэсэн байгаа юм. 
Б.Баттөмөр: Энх-Амгалан гишүүн болсон уу. Санхүүгийн дарга нь хариулаарай, хэдэн төгрөгийн. 6 номерын микрофон. 
Санхүү эдийн засгийн дарга Мөнхтуул Энх-Амгалан гишүүний асуултад хариулъя. Ковидын яг вакцинтай холбоотой зарлал гэх юм бол бид нар бас хэд хэдэн эх үүсвэрээс бол санхүүжилт авсан байна. Үүнийг бол бүхэлд нь нийтдээ бол Сангийн яамыг, төрийн сангаараа бол дамжуулж бол гэрээ хэлэлцээрийг бол хийгээд шууд Гадаад хэргийн яамтай бол байгуулсан гурвалсан гэрээгээр бол зохицуулалт хийж явсан байна. Ковакс хөтөлбөр гээд бол АХБ, Азийн хөгжлийн бас бусад холбогдогч хамтран хэрэгжүүлж байгаа байгууллагууд дээр бас санхүүжилтийг олгосон. Дэлхийн банкны бас ковидын цар талаас урьдчилан сэргийлэх хариу арга хэмжээний бэлэн байдлыг харах төслөөр бол бас санхүүжилт авсан байна. Дийлэнх бол төсвийн эргэн төлөгдөхөөр бол бас төсвийн эх үүсвэрээс бол бас зардлыг нөөц сангууд бас гаргаад явсан байна.  
Тэгэхээр одоо бол бид нар яг АХБ-ны дэлхийн 21 АХБ-ны бол яг 21,4 тэрбум долларын төслөөс бол бас тодорхой хэмжээнд, үүнийг бол бас задаргаа тоогоор нь, бас бид нар яг вакцинтай холбоотойг нь бол бас цаасаар гаргаж өгье. Яг энэ дээр бол нэлээн олон, арга хэмжээний төслөөр бол задарч гарч байгаа учраас бол яг энэ дээр бол тоон мэдээлэл нь бол салгаж яг вакцинтай бол гараагүй байна. Тэгээд үүнийг цаасаар өгчихье, тийм, албан бичгээр өгчхөж болно. 
Б.Баттөмөр: Надад би нэг ганц 2 зүйл хэлье гэж бодож байгаа юм. Энэ дэлхий нийтээр хамарсан аюулт өвчний ерөнхий шинж тэмдэг, хамрах хамаарал бол харьцангуй анх гарч байснаа бодвол бас гайгүй болж байна. Манай эрүүл мэндийн байгууллага, онцгой байдлын байгууллагаас бас тодорхой үе шаттай арга хэмжээнүүдийг авч хэрэгжүүлсний үр дүнд бол бас тодорхой үр дүн гарч ажилласан гэж ингэж дүгнэж байгаа. Ер нь бол дэлхийн чиг хандлага бол цаашаагаа энэ өвчтэй ингээд зохицоод өвчинтэй зохицоод ингээд явах нь зүйтэй гэсэн ийм чиг хандлагатай байна. 
Энэ олон улсын байгууллагууд, ялангуяа ОУВС, Дэлхийн банкнаас бол 2023 оны Монгол Улсын эдийн засгийн төлөв байдлыг дүгнэж хэлэхдээ ковидын энэ дэглэмээ бол тодорхой хэмжээнд бууруулаад, цаашдаа үүнийг бол тухайн тухайн үед нь арга хэмжээгээ аваад явах нь зүйтэй гэсэн ийм зөвлөмжийг бол өгсөн байна лээ. Тэгэхээр энэ чиглэлд зүгээр ДЭМБ-ын зөвлөмж яг сүүлийн үеийн зөвлөмж юу байна.  23 онд ямархуу байдалтай байна, энэ 22 оны үлдэж байгаа энэ 2 сарын хугацаанд ямар ямар арга хэмжээнүүд авахаар байна. Энд сая сайдын илтгэл дээр энэ хүүхдийн өвчлөл 218153 гэж их том тоо шүү дээ. Энэ чинь Монгол гуравхан сая хүнтэй, үүнээс хүүхдийн өвчлөл 218000 гэдэг чинь. Ялангуяа энэ тоон дотор ингээд аваад үзэхээр 0-5 нас, 5 наснаас 11 насны хүүхдийн өвчлөл 72 хувь байна л даа. Тэгэхээр харьцангуй бид урьд нь бол хүүхдийн өвчлөл бага байсан. Энэ дээр ДЭМБ-ын энэ хүүхдийн өвчлөл, ялангуяа энэ хүүхдүүдэд хийх гэж байгаа вакцины талаар хамгийн сүүлийн энэ ямар зөвлөмжүүд байна. Манайд энэ вакцинжуулалтын арга хэмжээ ямархуу байна гэсэн ийм 2 дахь асуулт байна.

3 дахь асуулт бол юу вэ гэхээр зэрэг энэ өвөл томуу, томуу төст өвчин их дэлгэрдэг, үүнтэй уялдаад энэ коронавирустэй хавсарсан ийм хэлбэрүүд болох ийм эрсдэлүүд бий болох юм биш байгаа. Тэгээд энэ дээр ямар арга хэмжээ авах гэж байна. Сая бас сайдын илтгэлд бол тэр хүүхдийн ээлжийн амралтыг зохицуулах, яг ид хүйтэн үед зохицуулах гэсэн ийм асуудал сая яригдлаа. Тэгэхээр энэ чиглэлд ямар ажлууд хийхээр жоохон тодруулж ярьж өгөөч ээ гэсэн ийм асуулт.

Хамгийн сүүлчийн асуулт бол юу гэхээр 4 сая 4 тун вакцин худалдаж авсан юм байна. Сая Энх-Амгалан гишүүний асуултад хариулахдаа бас хугацаа дууссан вакцин байгаа гэж байна. Худалдан авсан вакцинаас хэчнээн нь хугацаа дууссан бэ гэсэн ийм асуултуудад хариулт авъя.

Энхболд сайд 4 номерын микрофон.

С.Энхболд: Баттөмөр даргын асуултад хариулъя. Сүүлийн үед ДЭМБ-аас өгч байгаа зөвлөмж бол коронавирусийн халдварын нөхцөл байдал, хэдий дэлхий нийтээр буурч байгаа ч гэсэн шинэ хувилбар бол гарч байгаа гэсэн ийм мэдээллийг бол өгч байгаа. Тийм учраас иргэн бүр хувийн сахилга батыг, ялангуяа хариу арга хэмжээ, зай барих, маскаа зүүх, гараа ариутгах ийм зөвлөмжийг бол тогтмол өгч байгаа. Үүнийг бол байнга баримтлах ёстой. Түүнээс биш, ямар нэгэн байдлаар цар тахал дууссан гэж бол зарлагдаагүй. Ер нь бол аль болох л халдвар хамгааллын дэглэмээ барьж, хөл хорио тогтоохгүй дасан зохицох, ийм байдал руу шилжих ийм хандлагыг бол зөвлөмжүүдийг бол байнга өгч байгаа. Мэдээж ковид 19 энэ коронавирусийн халдварын шинэ вакциныг бол идэвхжүүлэлт бол байнга хийгдэж байгаа. Ялангуяа энэ маань өөрөө цаашид энэ томуугийн улирлын томуугийн байдалд шилжих учраас жил болгон хийдэг томуугийн вакцинтай адилхан ийм вакцин үйлдвэрлэх ажлууд бол эрчимтэй хийгдэж байгаа. Тийм учраас ДЭМБ-ын гол зөвлөмж бол ерөөсөө л халдвар хамгааллын дэглэмээ барих энэ зүйлийг бол илүү зөвлөмж, улсуудад бол өгч байна.

Бидний хувьд энэ сая тэр вакцинаас худалдаж авсан 4 сая гэдэг маань Синофарм вакцин байгаа, үйлдвэрийн. Үүнээс 700000 тун вакцин нь бол байгаа, хугацаа дуусах нь бол 23 оны 7 сард хугацаа нь дуусах юм. Тийм учраас энэ маань өөрөө хугацаа дуусах болоогүй учраас энэ вакцины цэгүүд дээр бол тараагдсан, хүн хүсвэл иргэн өөрөө сайн дураар хийнэ гэвэл хийлгээд ингээд явах ийм боломжтой байдлаар зохицуулалтууд хийгдчихсэн байгаа. 
Мөн бас яг олон улсын стандартын дагуу хадгалах горимын дагуу бол хадгалагдаж байгаа гэсэн үг. Одоогийн байдлаар хүүхдийн вакцинжуулалт бол 5-11 насанд 3300, 12-15 насанд 158000 хүүхэд, 16-17 насанд 79000 хүүхэд бол хамрагдсан ийм мэдээтэй байгаа.

Томуугийн 545000 тун вакцинаас нийтдээ 15,4 хувь нь бол хамрагдсан байгаа. Бид бүхэн цаашид энэ улирлын томуу, томуу төст өвчлөл ихсэж байна, ялангуяа А, Б хүрээний бол вирусийн идэвхжил бол эхлэх болоогүй байгаа, одоо бол дандаа томуу, томуу төст өвчлөл явагдаж байгаа учраас бид бүхэн аль болох энэ анхан шатны тусламж үйлчилгээ үзүүлдэг өрхийн эмнэлгүүд бол илүү эрчимжүүлэх, ялангуяа тэнд 0-5 насны хүүхдийн гэрийн үзлэгийг бол эрчимжүүлэх чиглэлийг бол илүү барьж ажиллаж байгаа гэсэн үг.

Дээрээс нь бид түрүүн хэлсэн, нэгдүгээр улирлын амралтыг бол 2 дугаар улиралдаа нийлүүлж 6 7 хоног бол уртасгасан, энэ маань өөрөө бас их, яг энэ эд томуугийн идэвхжилийн үед бас нэлээн тийм сайн эерэг нөлөө үзүүлнэ гэж үзэж байгаа. Тэр үед бол ялангуяа эмнэлгийн ачаалал эрс ихэсдэг учраас үүнийг зохицуулах үүднээс үүнийг хийж байгаа.

Мөн дээрээс нь ялангуяа хүүхдэд дархлаагаа яаж дэмжих вэ, халдвар хамгааллын дэглэмээ яаж барих вэ ийм зөвлөмжүүдийг бол тухай бүр холбогдох байгууллагуудад өгч, бид бүхэн ч гэсэн бас энэ хэвлэл мэдээллээр бас нэлээн сурталчилгааны ажлуудыг сайн явуулж байгаа гэсэн үг.

Б.Баттөмөр: Гишүүд асуулт асууж, хариулт авлаа.

Бейсен гишүүн үг хэлэх үү. Бейсен гишүүнд микрофон өгь, кнопоо дарчхаарай.

Б.Бейсен: Энэ ковидын дараах өвчлөл, нас баралт, вакцины дараах гээд ард иргэдийн буруу ойлголт байгаа л даа. Тийм учраас энэ дээр жинхэнэ эмнэлгийн зүгээс, эмнэлгийн тусламжийн газрын зүгээс хэвлэл мэдээллээр зөв ойлголт өгөхгүй бол бас буруу ойлголт явагдаад, бас үнэхээр залуучууд их нас барж байгаа л даа. Энэ зөвхөн тэр вирусээр өвчилсөн өвчлөлөөс нь болж байна уу, вакцин хийлгэснээс нь болж байна уу гэдэг асуудал бас байгаа. Тэр вирусийн эсийн түвшинд үйлчлээд антиген, комплеск, комляцтай холбоотой микро каплерийн хэмжээнд тромб явагдаж байна уу гэдэг асуудал байна л даа. Энэ дээр бас нэлээн яагаад АШУИС-ийн тэр эмнолог, физиологийн тэнхимүүдтэй хамтраад үүнийг бас тайлбарыг нь зөв хийхгүй бол энэ Халдвар өвчин судлалын үндсэн төв байна, энэ талаар бас зөв ойлголт өгсөн нь зөв байх гэж үзэж байна.

Хоёрдугаарт, энэ ковид бол нэлээн их төсөв зарсан, зөвхөн АХБ-аар 21,4 тэрбум доллар, бусад юмнууд ч байж байгаа. Би сая нөгөө төсвийн юуг авчраагүй байна, урьд нь бид нар нэг хүнд 8,1 сая гэсэн урьд нь, дараа нь 4,2 сая гэсэн, одоо 160-180 мянган төгрөг гэлээ. Тэгэхээр чинь энэ эрүүл мэнд яам нөгөө 76 гишүүн ашиглан хийчихсэн юм шиг ард иргэд тийм ойлголт байгаа байхгүй юу. Бас энэ дээр чинь шалгалт бас явагдчих байх, нөгөө талаар түрүүн бид нар, төсвийн ажлын хэсэг Баттөмөр гишүүн бид хэд бас ярьсан. Ер нь ЭМД-ын санг дээр 264 тэрбум төгрөгийг нь өгөхгүй бол ЭМД-ын сангийн Бямбасүрэн дарга муу нэртэй юм шиг, одоо эмнэлгүүдээс бүгдээр нь төсөв юугаа авч чадахгүй байна. Санхүүжилтийг гэдэг асуудал ярьж байна. Одоо хүйтэн орж байна, бас ханиад томуу ихэдсэн, тийм учраас энэ санхүүжилтийн асуудал дээр Бямбасүрэн дарга ямар хүндрэл байна, бас эмнэлгүүдээс бид нар санал ирж байна. Энэ тал дээр бас анхаарч үзээд сайд бас ЗГ-таа тавиад энэ төсвийн асуудал дээр бид нар түрүүн бас нэлээн ярьсан. Тийм учраас үүнийг бас эртхэн шиг олгуулах асуудал ярьчихгүй бол халдварт өвчин, ханиад томуу нь ихэсчихээр чинь бас асуудал нь хүндэрчих байх. Энэ дээр бас анхаараад ажиллаач ээ гэсэн саналаа хэлье. Анхаарал тавьсанд баярлалаа.

Б.Баттөмөр: Бейсен гишүүнд баярлалаа.

Гишүүд үг хэлж дууслаа.

Энэ хуулийн хугацаа бол 12 сарын 31-нд дуусна. Тэгэхээр манай эрүүл мэндийн салбарынхан, онцгой байдлын салбарынхан ер нь дэлхийн чиг хандлага ер нь цаашдаа яах нь уу, өнөөдрийн байдлаар бол Европт, Америкт бол үндсэндээ маскаасаа аваад үүнтэй зохицож, цаашдаа ажиллаж амьдаръя гэсэн чиг хандлага явж байна. 
Азийн орнуудад, ялангуяа энэ урд хөршид бол нэлээн хатуу, ийм байдалтай байна. Ер нь цаашдаа ч энэ хатуу дэглэм маань нэлээн бас тодорхой хугацаанд үргэлжлэх ийм шинжтэй байгаа. Хойд хөршид бол халдварын хэмжээ бас нэлээн байх шиг байна. Тэгэхээр энэ дэлхийн чиг хандлага ямархуу байдалтай байх нь вэ, энэ чиглэлд судалгаануудаа маш сайн хийх ийм шаардлагатай гэдгийг сайдад хэлье.

Энэ хурал энэ тогтоолын юу, хуулийн биелэлтийг бол сар болгон авч хэлэлцэх ёстой. Ер нь бид сар болгон л ингээд хэлэлцээд яваад байгаа.

Төгсгөлийн хурлыг бол энэ 12 сарын ирэх сарын 10-наас 20-ны хооронд хийнэ. Энэ дээр хэд хэдэн асуудал авч хэлэлцэнэ. Нэгдүгээрт нь, Эрүүл мэндийн сайд энэ хуулийн хэрэгжилт ямар үр дүнтэй байв, ямар хэмжээний ажлууд хийгдэв, ямар алдаа гарав, ямар оноо гарав, ямар эрсдэлүүд байсан, үүнийг яаж удирдсан, цаашдын чиг хандлага дэлхийн юу ямархуу байна, энэ чиглэл дээр бол их тодорхой ийм мэдээлэл хийнэ. Онцгой байдлын дарга бас мэдээлэл хийнэ, нэг дэх асуудал ийм юм хийгдэнэ.

Дараагийн асуудал бол юу гэхээр зэрэг энэ санхүүжилттэй холбоотой асуудал. Эрүүл мэндийн салбарт яг хэдэн төгрөгийн санхүүжилт хийгдэв, үүнийгээ их маш тодорхой, энэ Байнгын хорооны гишүүдэд, энэ түр хорооны гишүүдэд танилцуулах шаардлагатай. Онцгой байдлын алба, Шадар сайдын зүгээс бол юу вэ гэхээр зэрэг Монгол Улсын хэмжээний одоо энэ ковидтой тэмцэх хуулийн хүрээнд хэчнээн хэмжээний санхүүжилт хийгдэв, үүнийгээ та ярина, маш тодорхой, ингээд гаргаж ирэх ёстой. Энэ дээр манай энэ УИХ-ын хяналт шалгалтын хэлтсийнхэн энэ дээр бас манай энэ ажлын албатай хамтраад үүнийг бэлтгэх хэрэгтэй.

Дараагийн асуудлын томилгооны асуудал байгаа. Үүнийгээ бас хийчих хэрэгтэй, хэчнээн томилгоо, эрүүл мэндийн салбарт хэчнээн томилгоо хийгдэв, ер нь энэ ЗГ-ын хэмжээнд хэчнээн томилгоо байгаа гээд хуулиар хийгдэх үүнийг бол онцгой байдал, эрүүл мэндийн салбараас гадна ЗГ-аас албан ёсоор бас энэ мэдээллийг миний гарын үсэгтэй бичиг явуулаад үүнийг авах хэрэгтэй.

Бид 2 эрх л өгсөн шүү дээ. Нэгдүгээрт нь бол юу вэ гэхээр Төсвийн энэ хуулийн дагуу төсвийн хуулийг мөрдөхгүй байж болно гэсэн нэг эрх өгсөн. 2 дахь нь бол нөхцөл байдалтай уялдуулаад томилгоог бол тэр төрийн албаны хуультай уялдуулахгүйгээр шууд томилох ийм юм өгсөн. Энэ 2 юуг бол сонсоно.

Тийм учраас бол ажлын алба, хяналт шалгалтын хэлтсийнхэн нь үүнийг бол хэлэлцэх асуудлын төлөвлөгөөнд үүнийг сайн тусгаад, тэгээд хуулийн хугацаа бол дуусаж байгаа учраас төгсгөлийн хурлыг нь бол хийнэ. Тэгэхдээ энэ нөгөө цаашаа сунгаад явах уу. Хуулийнхаа энэ үйлчлэлийг ингээд дуусгавар болохгүй гэдэг нь тухайн үед ингээд шийдэгдээд явна гэдгийг хэлье.

Өнөөдөр Ковидын түр хороо хуралдаж, хэлэлцэх асуудлаа хэлэлцлээ. 
Хуралд идэвхтэй оролцсон Их Хурлын гишүүд, ажлын хэсгийн гишүүд, Эрүүл мэндийн сайд, түүний аппаратын хамт олонд ажлын хэсгийн хамт олонд баярласнаа илэрхийлж байна.  
Хурал дууслаа.
Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.ОЮУНГЭРЭЛ

